
MAFI salur puluhan juta ringgit kepada 
sektor pertanian terjejas bencana alam

BELURAN - Kementerian Pertanian dan Industri 
Makanan (MAFI) menyalurkan puluhan juta ringgit 
dalam bentuk bantuan tunai dan peralatan kepada 
sektor pertanian yang terkesan bencana alam ter-
masuk banjir, setiap tahun.

Menterinya, Datuk Seri Dr Ronald Kiandee ber-
kata, kementerian sentiasa mengambil tindakan 
bagi mengurangkan impak terhadap tanaman dan 
ternakan menerusi jabatan dan agensi di bawah 
MAFI yang sentiasa bersiap siaga, terutama dalam 
menghadapi banjir pada setiap penghujung tahun.

“Walaupun bencana seperti banjir sentiasa ber-
laku, tetapi magnitudnya berbeza. Contohnya pada 
tahun lepas, tahap banjir di seluruh negara agak 
kritikal dan memberi impak kepada sektor agro-
makanan.

“Tahun ini juga tidak banyak bezanya dan kita 
sentiasa siap siaga agar impaknya dapat dikurang-
kan,” katanya kepada pemberita selepas merasmi-
kan Program Semarak Tani Keluarga Malaysia di 
sini pada Ahad.

Ronald berkata, masyarakat nelayan, petani, 
peladang dan penternak merupakan komuniti pen-
ting yang harus dijaga oleh kerajaan sejajar Dasar 
Agromakanan Negara demi kelangsungan sekuriti 
makanan negara.

Mengenai Program Semarak Tani Keluarga 
Malaysia, beliau berkata, program itu merupakan 
rangkuman produk di bawah MAFI bertujuan mem-
bantu memperkasa komuniti agromakanan luar 
bandar, selain menyampaikan maklumat tentang 
pendekatan serta dasar-dasar terkini kerajaan se-
cara terus kepada rakyat di peringkat lapangan.

“Program ini ialah usaha MAFI bagi mendapat-
kan pandangan dan maklum balas secara langsung 
komuniti agromakanan terhadap impak pelaksana-
an dasar dan pendekatan kerajaan melalui ke-
menterian, serta memberikan jaminan terhadap 
komitmen dan usaha berterusan kerajaan bagi 
meningkatkan pendapatan serta taraf hidup me-

hotspot banjir kilat yang telah 
dikenal pasti di ibu negara.

Datuk Bandar Kuala Lumpur 
Datuk Seri Mahadi Che Ngah 
berkata pembinaan flood wall itu 
bertujuan menggantikan peng-
gunaan guni-guni pasir yang ber-
tindak sebagai langkah se-
mentara bagi menangani 
masalah banjir kilat di ibu kota.

“Flood wall itu perlu direka 
dengan betul dan teliti supaya 
dapat menghalang limpahan 
arus deras ketika hujan lebat se-
kali gus berfungsi untuk me-
nyekat air (banjir) daripada keluar 
ke kawasan yang rendah.

“Namun, kita sudah pun me-
lantik kontraktor yang berwibawa 
untuk membinanya selepas reka-
an itu siap tidak lama lagi,” kata-
nya kepada pemberita selepas 
melancarkan aplikasi Kuala 
Lumpur Sport, Event and 
Facilities (KLSPEF) di Dataran 
DBKL, pada Ahad.

Pada masa sama, Mahadi 

berkata, pihaknya dan Jabatan 
Pengairan dan Saliran (JPS) ser-
ta agensi terlibat dengan peng-
urusan mitigasi banjir akan 
mengadakan perbincangan lan-
jut sebagai persediaan meng-
hadapi musim hujan.

“Kita akan bermesyuarat 
minggu ini bagi membincangkan 

lebih terperinci langkah-langkah 
lain yang sesuai untuk diambil 
berdasarkan data-data terkini 
daripada JPS sebagai usaha me-
nangani jumlah taburan hujan 
yang tinggi pada akhir tahun,” 
katanya.

Sementara itu, Mahadi dalam 
ucapannya berkata, aplikasi 

KLSPEF membolehkan warga 
kota membuat semua urusan 
tempahan dan pembayaran bagi 
63 dewan serba guna dan kom-
pleks sukan di bawah seliaan 
DBKL secara dalam talian pada 
masa yang singkat.

Beliau berkata, DBKL peka 
terhadap keperluan warga kota 
dan sentiasa berusaha me-
nyediakan kelengkapan infra-
struktur dan kemudahan awam 
yang mencukupi buat mereka.    

“Kini warga kota boleh mem-
buat tempahan hanya di hujung 
jari menerusi aplikasi KLSPEF.

“Saya percaya aplikasi ini 
dapat memberi kemudahan ke-
pada penduduk sekali gus mem-
bantu memenuhi objektif DBKL 
menjadikan Kuala Lumpur se-
buah bandar raya pintar men-
jelang 2025,” katanya.

Aplikasi mudah alih itu di-
bangunkan dan disokong dalam 
dua versi OS telefon pintar iaitu 
Android dan iOS. - Bernama

BENTONG - Pejabat Ahli 
Dewan Undangan Negeri 
(ADUN) Ketari melancarkan 
tabung sumbangan untuk 
persediaan bagi menghadapi 
banjir di kawasan terbabit.

ADUN Ketari, Young Sye-
fura Othman 
memberitahu, ia 
sebagai perse-
diaan awal susu-
lan Jabatan Mete-
orologi Malaysia 
(MetMalays ia ) 
telah meramalkan 
bahawa bencana 
banjir akan berla-
ku di beberapa 
buah negeri ter-
masuk Pahang 
pada bulan No-
vember nanti. 

Menurutnya, pelancaran 
tabung tersebut mengambil 
iktibar daripada kejadian ban-
jir yang berlaku pada 
Disember 2021 lalu.

“Sejujurnya, saya tidak 
mahu banjir berlaku lagi di 
Ketari. Saya menyaksikan 
sendiri pahit dan jerih mangsa
-mangsa banjir untuk bangkit 
semula selepas harta benda 
mereka musnah dilanda arus 
banjir. 

“Trauma yang dihadapi 
masih lagi belum berakhir. 
Namun sebagai seorang wa-
kil rakyat, saya perlu bersedia 

untuk sebarang kemungkinan. 
“Saya adalah ADUN pem-

bangkang yang tidak mem-
punyai peruntukan. Maka 
saya sangat memerlukan per-
tolongan anda semua,” kata-
nya dalam kenyataan pada 

Ahad.
Dalam pada 

itu, Young Syefura 
berkata,  tatkala 
rakan-rakan lain 
sudah mula me-
ngumpulkan dana 
untuk pilihan raya 
umum (PRU), be-
liau sedang ber-
usaha me-
ngumpulkan dana 
banjir untuk warga 
Ketari. 

“Saya dan 
warga Ketari mengharapkan 
bantuan anda semua. 
Kesudian anda membantu 
kami amat kami hargai,” ujar-
nya.

Beliau turut mengalu-
alukan penyertaan sukarela-
wan untuk kawasan tersebut 
dan boleh mengisi borang di 
pautan https://forms.gle
/4y8EUbxvLTtTUFBf7.

Orang ramai yang ingin 
membantu boleh menyalur-
kan sumbangan ke akaun 
Maybank (5061 3741 5990) 
atas nama Pusat Khidmat 
DUN Ketari.

Pejabat ADUN Ketari lancar tabung 
hadapi banjir

reka,” katanya.
Pada program itu, Ronald yang juga Ahli 

Parlimen Beluran turut menyaksikan sesi penyerah-
an Pasar Tamu Beluran baharu yang dibangunkan 
oleh Lembaga Pemasaran Pertanian Persekutuan 
(FAMA) dengan kos RM746,000 kepada Majlis 
Daerah Beluran. 

Beliau turut mengumumkan penubuhan 
Persatuan Nelayan Kawasan (PNK) Paitan yang 
merupakan PNK ke-15 di Sabah, serta proses 
penubuhan Pertubuhan Peladang Kawasan (PPK) 
Telupid, yang kini dalam peringkat akhir.

Selain itu, beliau menyerahkan Elaun Sara 
Hidup Nelayan (ESHN) Laut secara tunai berjum-
lah RM193,275.80 kepada 650 nelayan laut 
Beluran.

Beliau memaklumkan nilai bayaran ESHN Laut 
bagi seluruh Sabah bagi tahun ini berjumlah 
RM22,013,900 yang memanfaatkan 7,671 nelayan 
laut.

Program dua hari itu berjaya mengutip nilai 
jualan berjumlah kira-kira RM175,000 melibatkan 
184 usahawan, dengan 21,000 pengunjung.- 
Bernama

RONALD KIANDEE

